
ANNOTATSIYA 
Maqola yuz-jag‘ nuqsonlari bo‘lgan bemorlarga ortopedik stomatologik yordam ko‘rsatishning klinik va tashkiliy jihatlarini takomillashtirishni 

ushbu bo‘limda stomatologik muassasalarning faoliyati to‘g‘risida ma’lum ma’lumotlar mavjud bo‘lgandagina amalga oshirishga bag‘ishlangan. 
Birinchi marta ushbu faoliyat turiga tegishli statistik ma’lumotlar keltirilgan. Tadqiqot Samarqand viloyatida ishlayotgan ortoped-stomatologlar 
orasida sotsiologik so‘rov o‘tkazildi 

Kalit so‘zlar: stomatologik yordamni tashkillashtirish, statistika, sotsial xolat, ortopedik davolash. 

СОЦИОЛОГИЧЕСКАЯ ОЦЕНКА ОРГАНИЗАЦИИ ОРТОПЕДИЧЕСКОЙ СТОМАТОЛОГИЧЕСКОЙ ПОМОЩИ 

ПАЦИЕНТАМ С ПРИОБРЕТЕННЫМИ ПРОБЛЕМАМИ ЛИЦЕВОЙ ЧЕЛЮСТИ 
АННОТАЦИЯ 

Статья посвящена осуществлению совершенствования клинических и организационных аспектов оказания ортопедической 
стоматологической помощи пациентам с челюстно-лицевыми заболеваниями только при наличии определенной информации о 
деятельности стоматологических учреждений в этом разделе. Впервые представлена статистика, относящаяся к этому виду деятельности. 
В рамках исследования был проведен социологический опрос среди стоматологов-ортопедов, работающих в Самаркандской области 

Ключевые слова: организация стоматологической помощи, статистика, социальный случай, ортопедическое лечение. 

SOCIOLOGICAL ASSESSMENT OF THE ORGANIZATION OF ORTHOPEDIC DENTAL CARE FOR PATIENTS WITH 

ACQUIRED FACIAL-JAW PROBLEMS 
ANNOTATION 

 The article is devoted to the implementation of the improvement of the clinical and organizational aspects of the provision of orthopedic dental 
care to patients with maxillofacial diseases only if there is certain information about the activities of dental institutions in this section. For the first 
time, statistics related to this type of activity are presented. The study conducted a sosiological survey among orthopedic dentists working in the 
Samarkand region 

Keywords: organization of dental care, statistics, sosial condition, orthopedic treatment. 
 

Кириш. Юз-жағ нуқсонлари бўлган беморларга ортопедик 
стоматологик ёрдам кўрсатишнинг клиник ва ташкилий 
жиҳатларини такомиллаштиришни ушбу бўлимда стоматологик 
муассасаларнинг фаолияти тўғрисида маълум маълумотлар 
мавжуд бўлгандагина амалга ошириш мумкин. Таҳлил шуни 
кўрсатадики, ушбу фаолият турига тегишли статистик 
маълумотлар деярли йўқ. 

Бугунги кунда ушбу тоифадаги беморларнинг ортопедик 
реабилитацияси энг долзарб масала ҳисобланади. Юз-жағ 

соҳасидаги нуқсонлар турли частоталарда юзага келади ва турли 
хил ривожланишга эга. Одатда, улар яққол эстетик ва функционал 
бузилишлар билан бирга келади. Шифокор – стоматолог ортопед 
бу ҳолатда мураккаб клиник ва психологик муаммони ҳал қилиш, 
яъни йўқотилган функцияларни ва табиий кўринишга яқин 
кўринишни тиклаш вазиятига дуч келади. 

Тадқиқот мақсади. Маълумотларнинг хилма-хиллиги 
орттирилган юз-жағ нуқсонлари (ОЮЖН) билан оғриган 
беморларни даволашда ўз фаолиятини ташкил этишдаги энг муҳим 

муаммоларни аниқлаш учун тадқиқотнинг дастлабки босқичида 
ортопед-стоматологлар орасида социологик сўров ўтказиш учун 
зарур шарт-шароитларни яратди. 

Тадқиқот материаллари ва усуллари. Шу муносабат билан 
сўровноманинг биринчи саволи қуйидагича эди: “Сизнинг 
амалиётингизда юз-жағ нуқсонлари бўлган беморларни ортопедик 
даволашга тўқнаш келганмисиз?”. Респондентларнинг 83% бу 
саволга “ҳа” деб жавоб берди. Респондентларнинг 17% да эса 
ОЮЖН беморлар тоифаси билан ҳеч қандай тажрибага эга 
эмаслиги аниқланди. Ушбу саволга жавобларнинг структураси 
ОЮЖН билан беморларни даволаш тажрибаси ва стоматолог-

ортопедларнинг тажрибаси ўртасидаги яққол боғлиқлик билан 
аниқланади. Иш тажрибаси ошгани сайин, бу саволга мусбат 
жавобларнинг частотаси ошади. Ушбу қонуният ОЮЖН билан 
оғриган беморларни даволаш ортопедик стоматологияда тегишли 
тайёргарлик, маҳорат ва клиник тажрибани талаб қиладиган 
мураккаб фаолият турига боғлиқ бўлиши мумкин. Бундан ташқари, 
ўтказилган статистик тадқиқотларимизда тасдиқланганидек, ушбу 
патологияга эга беморлар жуда кам учрайди. Бу ўз навбатида, кам 
иш тажрибасига эга бўлган шифокорлар амалда бундай беморларга 
дуч келиш имкониятига эга эмаслигини тушунтиради. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

1-расм. ОЮЖН билан оғриган беморларни даволаш ҳолатларининг частотаси ҳақидаги саволга жавобларнинг тузилиши 
 

Сўровноманинг кейинги саволига олдинги саволга ижобий 
жавоб берган шифокорлар томонидан йилига ОЮЖН бўлган 
беморларни даволаш ҳолатлари аниқланиши керак эди. Ушбу 
маълумотларнинг қиймати нафақат респондентларнинг 
тажрибаси, ёши ва иш жойи билан балки, муайян алоқаларни 
ўрнатиш билан ҳам боғлиқдир. Бу маълумот, респондентларнинг 
вакиллик ҳажми ва таркибини ҳисобга олган ҳолда, расмий 
статистик рўйхатга олинмаган ОЮЖН бўлган беморларни 
ортопедик стоматологик даволаш ҳолатларининг тахминий ҳисоб-
китобларини амалга оширишга имкон беради. 

1-расмда келтирилган график маълумотларидан кўриниб 
турибдики, энг катта улуш (59%) шифокорлар йилига ОЮЖН 
билан касалланган беморларни ортопедик даволашнинг 2та 
ҳолатини кўрсатган жавоб билан олинган. Иккинчи ўринда 
"йилига 1 дан ортиқ бўлмаган ҳолат" жавоби бор эди, бу 37%, 
учинчи ўринда — "3-4 та ҳолат". Респондентларнинг ОЮЖН 
билан оғриган беморларни йилига 3-4 та ортопедик даволаш 
ҳолатларини кўрсатган жавоби билан аҳамиятсиз улуш (4%) 
олинди. Ушбу тақсимот бундай патологияга эга беморлар жуда кам 
учрашини яққол кўрсатади. Шуни таъкидлаш жоизки, ортопедик 
реабилитация мақсадида стоматология муассасаларида даволаниш 
ҳам камдан-кам ҳолларда мавжуд. Шунга асосланиб, беморларни 
мутахассислар ўртасида қайта тақсимлаш ушбу беморларнинг 
ортопед стоматологлар томонидан маълум бир муассасада ўтган 
ихтисосликка мувофиқ амалга оширилади деб тахмин қилиш 
мумкин. 

Тадқиқот натижалари Шундай қилиб, энг тажрибали 
шифокорлар амалиётда ўрганилаётган патологияга кўпроқ дуч 

келишлари ва ОЮЖН билан касалланган беморларни ортопедик 
даволашда кўпроқ тажрибага эга бўлишлари мумкин. 

ОЮЖН билан оғриган беморларни ортопедик стоматологик 
даволаш ёш мутахассисларда ҳали шаклланиб улгурмаган махсус 
кўникмаларни талаб қиладики, бу ҳолат сўровнома ўтказилганда 
иш стажи 5 йилгача бўлган гуруҳ респондентларида жавобларнинг 
етишмаслиги билан тасдиқланган. Кўриниб турибдики, 
стоматология ташкилотларига мурожаат қилишда беморлар бошқа 
шифокорларнинг тавсиясига биноан юз-жағ соҳасининг 
морфологик ва функционал бузилишларини ортопедик даволашда 
етарли иш стажи ва тажрибасига эга бўлган мутахассисларга 
мурожаат қилишади. 

Бу, ўз навбатида, ортопед-стоматолог ишида яққол психо-
эмоционал зўриқиш ҳолатларига олиб келади, бу сўровномада 
ушбу саволга жавобларнинг юқори частотаси билан аниқланди. 
Шифокорларни ОЮЖН билан касалланган беморларни қабул 
қилишдан қочишга ундайдиган сабаблардан бири бу протезнинг 
функционал ва эстетик қийматининг харажатларини ва якуний 
натижасини олдиндан айтиб бўлмасликдир. Бунинг сабабини 58та 
респондент (100 та респондентга) кўрсатди. ОЮЖН билан 
касалланган беморларни ортопедик даволаш жараёни харажатлар 
нуқтаи назаридан башорат қилиш қийин. Кўпинча протезларни 
ўзгартириш, уларни такрорий тузатиш, дизайн ва даволаш 
режасини ўзгартириш талаб этилади. Бу вазият эса барча 
ҳолатларда ҳам олдиндан режалаштирилган ва кутилаётган 
натижага олиб келавермайди. Бундан ташқари, бундай беморларни 
ортопедик даволаш жараёни одатда жуда узоқ давом этади. 

Бу ҳолатни тадқиқот иштирокчилари – ортопед-
стоматологларнинг ярмидан кўпи ўз жавобларида кўрсатгандек, 

59%

37%

4%

ОЮЖН билан касалланган беморларни даволаш ҳолатларининг 
частотаси 

1 йилда 2та ҳолат

1 йилда 1 дан ортиқ бўлмаган 
ҳолат

йилига 3-4 та ҳолат

ушбу сабабни юқори частотасини тушунтириши мумкин. Шу 
билан бирга, ушбу саволга олинган жавобларнинг таҳлили шуни 
кўрсатдики, шифокорларнинг учдан бир қисми (100та 
респондентдан 34 таси) нинг беморни қабул қилишдан 
қочишининг сабаби сифатида ОЮЖН билан беморларни 
протезлашга оид тажрибасининг етишмаслигини таъкидлаб ўтган. 
Эҳтимол, ушбу респондентлар гуруҳи асосан кам иш тажрибасига 
эга мутахассислар томонидан намойиш этилган бўлиши мумкин. 
Бироқ, ушбу ҳақиқатни "юз-жағ протезлари" бўлимида ортопедик 
стоматологик ёрдам кўрсатишни такомиллаштиришда ва 
дипломдан кейинги босқичда ушбу масалалар бўйича 
мутахассисларни тайёрлаш масалаларини янада чуқурроқ кўриб 
чиқишда ҳисобга олиш керак. Саволга берилган жавоблар орасида 
охирги ўринда турган сабаблардан бири – “ОЮЖН билан 
касалланган беморларнинг ташқи кўринишидан қўрқув” 
кўрсатилиб, у 100 та респондентдан 28 тасига тўғри келди. 

Шундай қилиб, ҳозирги вақтда шифокорларнинг ОЮЖН билан 
касалланган беморлар контингентига бўлган муносабати 
тўғрисида маълум бир тасаввур шаклланганлигини айтиш мумкин. 
Шифокорлар терапевтик ва диагностика жараёнининг клиник ва 
психологик нуқтаи назардан мураккаблиги ва интенсивлигини 
англашади. Бир вақтнинг ўзида, психо-эмоционал ва жисмоний 
меҳнат харажатлари ҳамда меҳнатнинг иқтисодий натижалари 
ўртасида зиддиятлар мавжудлигини инкор эта олмаймиз. Кўпинча 
ОЮЖН бўлган беморлар даромад даражаси паст бўлган 
жамиятнинг ижтимоий ҳимояланмаган қатламларига тегишли. 

Шунга кўра, ушбу турдаги фаолият билан шуғулланадиган 
ихтисослаштирилган тиббий тузилмаларни ажратиш билан юз-жағ 
протезлаш тиббий ёрдамини мақсадли молиялаштириш орқали 
ушбу масалани давлат томонидан тартибга солиш масаласи 
кўтарилади. Бу эса юз-жағ соҳасининг морфологик ва функционал 
бузилиши бўлган беморларга ортопедик стоматологик ёрдам олиш 
имкониятини ва сифатини яхшилашга ёрдам бериши керак. 

Сўровноманинг махсус саволи қуйидагидан иборат эди: 
“ортопед-стоматологлар ва жарроҳ-стоматологлар фволиятида юз-
жағ соҳасида реконструктив-тиклаш операцияларни амалга 
оширишда узвийлик бўлиши зарур деб ҳисоблайсизми?”. 
Респондентларнинг 94% бу саволга “ҳа” деб жавоб беришди. Ҳеч 
қандай инкор жавоблар қайд этилмаган ва 6% респондентлар 
жавоб беришга қийналишган. 

Шу муносабат билан ушбу узлуксизликни шакллантиришнинг 
мумкин бўлган усуллари ҳақида савол берилди. Респондентлар 
томонидан мутахассислар ишидаги узлуксизликни яхшилаш ва юз-
жағ нуқсонлари бўлган беморларга тиббий ёрдам самарадорлигини 

ошириш учун қўлланилиши зарур бўлган учта асосий фикр 
кўрстилди: 

 “ортопед-стоматологнинг жарроҳлик аралашувини 
режалаштириш жараёнида иштирок этиши” – сўровномада 
қатнашган 100 тадан 63 та шифокор; 

 “ортопед-стоматологнинг жарроҳлик аралашувидан олдин 
бемор билан боғланишга бўлган эҳтиёжи” – сўровномада 
қатнашган 100 тадан 76 та шифокор; 

 “жарроҳлик аралашувни амалга ошираётган стоматолог-
жарроҳларга беморларни стоматологик ташкилотларга юбориш 
учун ортопедик стоматологик реабилитациянинг мавжуд 
технологиялари тўғрисида маълумот бериш” – сўровномада 
қатнашган 100та шифокордан 92,4 таси.  

Ушбу жавобларнинг частотаси уларнинг барчаси жуда юқори 
даражаларга эга эканлигини кўрсатади. Шу билан бирга, 
стоматолог-жарроҳлар томонидан беморларни хабардор қилиш 
учун энг кўп жавоб берилди. 

Тадқиқот шунингдек, респондентларнинг ОЮЖН билан 
касалланган беморларни ортопедик даволаш бўйича 
мутахассисларни тайёрлаш даражасига муносабатини ўрганишга 
қаратилган эди: 
 Респондентларнинг 68% ушбу масалада муаммолар 

мавжудлигини кўрсатди; 
 Респондентларнинг 13% мутахассисларни тайёрлаш билан 

боғлиқ муаммолар йўқлигига ишонишади; 
 19% респондентлар эса жавоб беришга қийналишган. 
Сўров давомида юқоридаги саволга ижобий жавоб берган 

шифокорлар мутахассисларни тайёрлаш тизимида қуйидаги 
муаммолар мавжудлигини таъкидладилар: 

 “ортопед-стоматологлар ва тиш техникларининг малакаси 
етарли даражада эмаслиги” – 49%; 

 “дипломдан олдинги ва кейинги босқичда ушбу масала бўйича 
чекланган миқдордаги билимлар” – 87%; 

 “ортопед-стоматологларнинг ушбу масала бўйича чуқур 
ихтисослашувга қизиқишининг пастлиги” – 91%. 
Тақдим этилган маълумотлардан кўриниб турибдики, асосий 

муаммолар ушбу соҳада мутахассисларни тайёрлашга қизиқиш ва 
шифокорларнинг олий ўқув юртларида дипломгача ва дипломдан 
кейинги босқичларда оладиган ўқув маълумотларининг 
етишмаслиги билан боғлиқ. 

Хулоса. Шундай қилиб, ўтказилган социологик тадқиқотлар 
замонавий босқичда мавжуд бўлган ОЮЖН билан касалланган 
беморларга тиббий ёрдам кўрсатиш ҳолатидаги бир қатор 
муаммоларни очиб берди.

